
DEKLARASYON PREZIDAN ASOSYE ALYANS KLIMA AMERIKEN AN GOUVÈNÈ 
KATHY HOCHUL AK GOUVÈNÈ MICHELLE LUJAN GRISHAM  

  
  

Gouvènè Kathy Hochul ak Gouvènè Nouvo Meksik la, Michelle Lujan Grisham — ki se 
prezidan asosye Alyans Klima Ameriken (US Climate Alliance) an — te voye jodi a, yon 
lèt bay Sekretè Egzekitic Chanjman Klimatik Nasyon Zini (UN Climate Change) an, 
Simon Stiell ki rann li klè pou kominote mondyal la ke aksyon klimatik la ap kontinye 
nan Etazini.  
  
Nou ekri antanke prezidan asosye Alyans Klimatik Etazini an, yon kowalisyon bipati ki 
gen de douzèn gouvènè ki reprezante apeprè 60 pousan ekonomi Ameriken an ak 55 
pousan popilasyon Etazini an, pou rann li klè pou ou, ak rès mond lan, ke n ap kontinye 
travay Amerik la pou reyalize objektif Akò Pari a epi diminye polisyon klimatik la. 
Gouvènè Hochul ak Lujan Grisham te deklare."Nou p ap vire do bay angajman 
Ameken an. Pou sante ak avni nou, n ap avanse.”   

  
Nan lèt la, gouvènè yo te note ke Alyans lan byen prepare pou moman sa, ki te lanse 
kowalisyon sa an 2017, lè Prezidan an te premye retire Etazini nan Akò Paris a. Yo te 
site otorite elaji gouvènè yo tou dapre Konstitisyon Ameriken an pou kontinye fè 
solisyon klimatik inovan epi ki gen enpak yo epi lonje dwèt sou aksyon ak rezilta rekò 
depi lontan Alyans lan. Finalman, gouvènè yo te angaje pou swiv epi rapòte pwogrè yo 
bay kominote entènasyonal la, ki enkli Konferans Chanjman Klimatik Nasyon Zini a nan 
Brezil (Climate Change Conference, COP30) nan fen ane sa.  
  
Ant 2005 ak 2022, Alyans lan te diminye emisyon gaz efè sèr nèt kolektif li a 19 pousan, 
pandan li ogmante PIB kolektif la a 30 pousan, epi li sou pwen pou atenn objektif 
klimatik akoutèm li lè li diminye emisyon GHG li yo 26 pousan pi ba pase nivo 2005 yo 
an 2025. Anplis, eta ak tèritwa kowalisyon yo anplwaye plis travayè nan sektè enèji 
pwòp la, ki atenn nivo polyan danjere nan lè a ki pi ba, epi k ap prepare pou enpak 
klimatik yo nan fason ki pi efikas pase rès peyi a.   
  
Alyans lan te angaje pou pwoteje pwogrè sa epi soutni epi fè avanse aksyon klimatik la 
atravè Amerika nan plizyè lòt okazyon nan semèn pase yo, ki enkli nan okazyon anvan 
envestiti prezidansyèl la, nan Konferans Chanjman Klimatik Nasyon Zini (COP29) la, 
apre eleksyon an nan deklarasyon prezidan asosye li yo ak avèk lòt gwo kowalisyon 
aksyon klimatik entra-nasyonal nan Amerik la – Amerik la Ladan l (America Is All In) ak 

Majistra Klimatik yo (Climate Mayors) – ak nan yon videyo ki prezante gouvènè yo ak 
komite egzekitif yo.  
  
Tèks konplè lèt jodi a kopye anba la:  
  
  
Mesye Simon Stiell, Sekretè Egzekitif  
Konvansyon Kad Nasyon Zini sou Chanjman Klimatik (United Nations Framework 
Convention on Climate Change)  
P.O. Box 260124  
D-53153 Bonn, Germany  
  
20 janvye 2025  
  
Chè Sekretè Egzekitif Stiell,  
  
Nou ekri antanke prezidan asosye Alyans Klimatik Etazini an, yon kowalisyon bipati ki 
gen de douzèn gouvènè ki reprezante apeprè 60 pousan ekonomi Ameriken an ak 55 
pousan popilasyon Etazini an, pou rann li klè pou ou, ak rès mond lan, ke n ap kontinye 
travay Amerik la pou reyalize objektif Akò Pari a epi diminye polisyon klimatik la.  
  
Jan ou konnen an, se pa premye fwa nou reponn a defi sa nan peyi Etazini. Kowalisyon 
nou an te lanse apre desizyon Prezidan an pou retire peyi nou an nan Akò Pari a an 
2017. Depi lè sa, nivo nou, rezolisyon, ak enpak nou te ogmante.  
  
An reyalite, eta ak tèritwa nou yo sou pwen pou atenn sib klimatik akoutèm nou an lè 
nou redui emisyon gaz efè sèr (greenhouse gas, GHG) kolektif yo 26 pousan pi pa nivo 
2005 yo an 2025. Pwogrè resan nou reflete yon vag anbisyon ke politik eta ak 
finansman federal yo te adopte pandan ane ki pase yo – epi sa apiye tandans pou 
diminye emisyon sou 15 lane kowalisyon nou an pandan n ap devlope ekonomi nou yo 
an menm tan. Nou te kontinye monte an pwisans nan angajman alontèm nou yo tou, lè 
nou angaje pou diminye emisyon GHG yo a omwen 50-52 pousan vè 2030 epi a 61-66 
pousan vè 2035, nan nivo ki pi ba nivo 2005 yo, nan akò ak Kontribisyon yo Detèmine 
nan Nivo Nasyonal Etazini an. Sa ki pi enpòtan, aksyon sa ap pote pi bon lasante, lè ki 
pi pwòp, djòb ki byen peye, nouvo devlopman ekonomik, ak depans ki pi ba pou 
kominote nou yo.  
  
Eta ak tèritwa nou yo kontinye gen otorite ki elaji dapre Konstitisyon Ameriken an pou 
pwoteje pwogrè nou epi fè solisyon klimatik nou bezwen yo avanse. Sa pa chanje ak 
chanjman nan administrasyon federal la. Eta atravè kowalisyon nou an ap mete anplas 
yon seri politik ak pwogram pou sekirize avni ak zewo emisyon nè nou an, ki enkli 
mache kabòn nan tout eta ak rejyon yo, 100 pousan règ enèji pwòp, pwogram 
diminisyon metàn pou sektè petwòl, gaz, dechè, ak agrikòl yo, pami anpil lòt. N ap 
deplwaye plizyè milya dola pou elimine polisyon nan kominote nou yo epi soutni 
ekspansyon enèji pwòp peyi nou an.  

Li enpòtan pou kominote entènasyonal la konnen ke aksyon klima a ap kontinye nen 
peyi Etazini. Alyans lan ap pote mesaj sa nan Konferans Chanjman Klimatik Nasyon 
Zini an nan (COP30) NAN Brazil nan fen ane sa – nan nou te fè sa nan chak COP depi 
fondasyon kowalisyon nou an – pandan n ap travay pou mete anplas objektif klimatik 
nou yo. Nou angaje tou pou swiv epi rapòte pwogrè nou epi nou pa ka tann pou travay 
avèk ou ak kominote mondyal la pou idantifye fason ki gen plis enpak pou fè sa. Alyans 
lan fyè pou pibliye yon rapò chak ane sou aksyon ki pi resan nou yo, epi nou anekse 
rapò ki pi resan nou an kòm referans pou ou.  
  
Nou p ap vire do bay angajman Amerik la. Pou sante ak avni nou, n ap vanse pou pi 
devan.  
  
Kòdyalman,  
  
  
Gouvènè Kathy Hochul, Prezidan Asosye  
Eta Nouyòk  
  
Gouvènè Michelle Lujan Grisham, Prezidan Asosye  
Eta Nouvo Meksik  
  

###  
  
  

Lòt nouvèl disponib sou sit www.governor.ny.gov 
Eta Nouyòk | Chanm Egzekitif | press.office@exec.ny.gov | 518.474.8418  

